
Mendizale onatiarrak

Mendixarekin aspaldittik euki dau lotura estua Ofatik. Izan be, harrigarrixa da gure jaixoterrixaren muga zabalen barruan
eta inguruetan zenbat mendi eta muiio sartzen dan, tontor, malda, hegi, zihar, harro, amildegi, haitzarte, poto eta
gaifierako gorabehera eta zirkinzuluekin; euren baso, larra, korta, eskorta, eillor eta txabolekin; hariztuixak, pagaduixak,
gaztainaduixak ziran jaun eta jabe sasue batian, artia, urkixa, korostixa, hagifa askoz bakanago; pinudixak nagusittu ziran
hemengo basuetan XX. gizaldixan, baifia ez zihero. Leku-izenetan be erruz agerketan xaku mendixaren eta enparauen arrastua.
Hona, beste askoren artian, banaka batzuk: Gorgomendi, Aurrekomendi, Arabako mendixak; Korosomuifio, Areizmuifio
(Amino), Kamaramuiino (Kamamuno); Eltzikorta, Kortabarri, Kortakogain; Alohaziarra, Aldaiziarra, Larraziar; Danbo-
linpoto, Bakuepoto, Olapoto; eta abar...

Gure mendi eta basuetan artzainak, unainak, ikazkinak eta basomutillak jardun euen, batez be, menderik mende euren
lanbidietan: artzaifiak ardixak zainketan, unaifiak ganaduak, ikazkifiak txondorrak, eta basomutillak hainbat zeregifietarako zura
eta egurra ataraten. Baifia XX. gizaldixa aurrera fan ahala, pittinka-pittinka kaletarrak be erakutsi euen mendirako joeria: ez
lanerako, gozamenerako baifio. Horren eragifiez, Alona, Urbixa, Aizkorri, Aitzgain, Degurixa edota Lizargarate gero eta hu-
rrago egozen kalekumientzako be. Hasieran aberaskilluak eta sefiorituak, asti gehixen eukaifiak, izan ziran horretan saiatuenak.
Laister, baifia, herrittar korrientiaguak be ekin otsain mendira fatiari. Urbixako ermittia eta ondoren fondia 1920ko hamarkadan
jaso ziranian, pultzakada politta emun xakon hemengo mendizaletasunari.

Gerraostian gero eta onatiar gehixagok hartu eben mendira fateko ohitturia: Duru, Urbixa, Degurixa nahiz Aurrekomendi
aldera. Txantxiku Txoko alkartiak lehenengo eta Alofia Mendik geruago lan haundixa egin euen arlo horretan, ibillaldixak eta
beste ekintza batzuk antolatuaz. Goiko Bentako ostatu aurrian ikusten dogun kuadrillatxo honek be urte askuan eutsi otsan
mendirako afizifiuari. Bat izan ezik, txantxikuarrak dira danak eta oso ezagunak Onfatin. Ezkerretik eskumara honeitxek dittuzue
jarritta dagozen gizakumiok: Regino Biain; Patxi Mendiola (Bidaurreta); Felix Igartua; Gregorio Arratibel; Joakin Irizar; eta
Dionisio Mugartza. Zutik, horma kontran, Mari eta Juanita Maiztegi, Goiko Bentako ahizpak.

Argazkixak hirurogei urte pasatxo eukiko dittu.
Guri Goiko Bentako familixiaren bidez heldu xaku. Milla esker!

